ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման մեջ լրացում կատարելու մասին» և «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ և  լրացումներ կատարելու մասին»  ՀՀ կառավարության որոշումների ընդունման վերաբերյալ
1. Անհրաժեշտությունը 

Օտարերկրյա պետություններում անձնագրի վավերականության ժամկետի մասին նշում կատարելու գործառույթն իրականացվում է ՀՀ ոստիկանության անձնագրային և վիզաների վարչության կողմից: Հանրային ծառայությունների որոկը բարձրացնելու, ինչպես նաև ծառայության տարածքային հասանելիության և հրատապության հանգամանքով պայմանավորված նախատեսվում է նշված գործառույթը կազմակերպել նաև սահմանային անցման կետերում:

2. Ընթացիկ իրավիճակը և խնդիրները 

Ներկայումս օտարերկրյա պետություններում անձնագրի վավերականության ժամկետի մասին նշում կատարելու գործառույթը բացառապես կազմակերպվում է անձնագրային ծառայությունների կողմից: Երբեմն լինում են դեպքեր, երբ անձը մոռացության մատնելով անձնագրում օտարերկրյա պետության վավերականության ժամկետի նշման բացակայությունը, լրացուցիչ ծախսեր է կրում` սահմանային անցման կետից վերադառնալով ըստ հաշվառման վայրի անձնագրային ծառայություն` համապատասխան գործողություն կատարելու համար: Բացի այդ, ոչ աշխատանքային օրվա համընկման պատճառով հնարավոր չի լինում քաղաքացուն մատուցել ծառայությունը: Արդյունքում շատ հաճախ քաղաքացին կրում է և ժամանակի, և զգալի նյութական կորուստ: 
3.Կարգավորման նպատակը և բնույթը 

Նշված խնդիրներին լուծում տալու համար մշակվել է «Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման մեջ լրացում կատարելու մասին» և «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծերը:

ՀՀ ոստիկանությունը ձեռնարկել է ծավալուն աշխատանք` սահմանային անցման կետերը համապատասխան տեխնիկական միջոցներով, տեղում վավերականության նշում կատարելու համար մասնագետներով ապահովելու առումով: Հաշվի առնելով այն հանգամանքը, որ սահմանային անցման կետերում  նշված ծառայությունը լինելու է շուրջօրյա (առանց հանգստյան և տոն օրերի), հետևաբար  բնականոն և անխափան աշխատանքի կազմակերպման առումով անձնագրային և վիզնաերի վարչության համապատասխան բաժնում տեղակայված սերվերային շուրջօրյա կապն ապահովելու համար նախատեսվում է սահմանել շուրջորյա ծառայություն` լրացուցիչ աշխատողներով:

Վերը նշված ֆինանսական ծախսերը որոշակի չափով կոմպեսացնելու և որակյալ ծառայություն ապահովելու նպատակով նախատեսվում է սահմանային անցման կետերում անձնագրում օտարերկրյա պետություններում վավերականության ժամկետի մասին նշումները կատարել վճարովի ծառայության սկզբունքով` գանձվող գումարները մուտքագրելով ՀՀ ոստիկանության արտաբյուջետային հաշվի համարին:    

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ոստիկանության անձնագրային և վիզաների վարչության կողմից:

5. Ակնկալվող արդյունքը

ՀՀ կառավարության որոշման նախագծերի ընդունման դեպքում հնարավորություն կընձեռնվի նշված ծառայության համար պահանջվող լրացուցիչ ծախսերը կոմպեսացնել գանձվող գումարներից` որակյալ ծառայություն և շուրջօրյա անխափան տեխնիկական կապ ապահովելու նպատակով: 

ՀՀ ՈՍՏԻԿԱՆՈՒԹՅՈՒՆ
                                                               ՏԵՂԵԿԱՆՔ
«Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման մեջ լրացում կատարելու մասին» և «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ և  լրացումներ կատարելու մասին»  ՀՀ կառավարության որոշման նախագծերի ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման մեջ լրացում կատարելու մասին» և «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ և  լրացումներ կատարելու մասին»  ՀՀ կառավարության որոշումների նախագծերի ընդունման դեպքում այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 1998 թվականի դեկտեմբերի 25-ի թիվ 821 որոշման մեջ լրացում կատարելու մասին» և «Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ և  լրացումներ կատարելու մասին»  ՀՀ կառավարության որոշումների ընդունման պետական բյուջեում ծախսերի և եկամուտների  էական ավելացման կամ նվազեցման մասին

Ոլորտում առկա վիճակագրական ուսումնասիրությունները ցույց են տվել, որ ամսական կտրվածքով մոտ 50 քաղաքացիներ հետ են վերադարձել ՀՀ սահմանային անցման կետերից` անձնագրում օտարերկրյա պետություններում վավերականության նշումներ կատարված չլինելու պատճառով: 


ՀՀ կառավարության որոշման նախագծերի ընդունման դեպքում թվով 50 քաղաքացիների կողմից սահմանային անցման կետերում անձնագրում վավերականության նշում կատարելու վճարովի ծառայությունից օգտվելու դեպքում պետական բյուջե կմուտքագրվի 500.000 ՀՀ դրամ: 
ՀՀ ՈՍՏԻԿԱՆՈՒԹՅՈՒՆ
